
Réamhrá 

I stair na hÉireann, is minic a bhíonn Thomas Addis Emmet i bhfolach faoi scáth romansúil a 

dhearthár óig, Robert, a crochadh agus a tháinig chun beith ina shiombal tragóideach den 

troid ar son neamhspleáchas na hÉireann.  Ach má bhain Robert Emmet cáil amach as an 

oráid spreagúil a thug sé ós comhair na cúirte agus é á dhaoradh chun báis, is fiú a aithint go 

ndearna Thomas Addis Emmet na prionsabail chéanna – saoirse, bráithreachas agus cearta 

sibhialta – a chosaint, ní hamháin mar réabhlóidí ina cheart féin ach freisin ina shaothar mar 

abhcóide, ar dtús in Éirinn agus níos déanaí ina dheoraí i Meiriceá. Tá sé mar aidhm agam 

sa bpáipéar seo léargas a thabhairt ar an gcaoi ar chuir sé na hidéil réabhlóideacha sin i 

bhfeidhm ina chleachtadh agus mar a d’éirigh leis, céim ar chéim, seasamh a bhaint amach 

mar Ard-Aighne i Nua Eabhrac agus mar dhuine mór le rá i saol dlí Mheiriceá.  

Saol Luath 

Is i gCorcaigh ar an 24ú Aibreán 1764 a saolaíodh T.A. Emmet, duine de cheathrar páiste a 

mhair ag an Dr Robert Emmet agus Elizabeth Mason, beirt Phrotastúnach de bhunadh Angla-

Éireannach. I 1770, ceapadh Dr Emmet mar liachleasaí stáit na hÉireann agus bhog sé lena 

theaghlach ó Chorcaigh go Baile Átha Cliath, áit a raibh cónaí orthu ar Shráid Molesworth 

agus níos déanaí ar Fhaiche Stiabhna. Cé gur bhain sé leis an uasaicme Phrotastúnach, bhí 

bá ag an Dr. Robert Emmet le hidéil na réabhlóide Mheiriceánaí agus le rialtas poblachtanach, 

agus níl aon amhras ach gur chothaigh sé an dearcadh seo ina chlann mhac. Le linn a oráide 

cailiúla sa chúirt, thug Robert óg an fhreagra seo ar Lord Norbury, a mhaígh gur náirigh sé 

cuimhne a athar lena chuid beartas réabhlóideach: 

“If the spirits of the illustrious dead participate in the concerns and cares of those who 

were dear to them in this transitory life, oh! ever dear and venerated shade of my 

departed father, look down with scrutiny upon the conduct of your suffering son, and 

see if I have, even for a moment, deviated from those principles of morality and 

patriotism which it was your care to instill into my youthful mind, and for which I am 

now about to offer up my life.” 

I measc theaghlach Emmet, ba é Christopher Temple Emmet an mac ba shine, agus é ar an 

gcéad duine a chas ar ghairm an dlí. D’fhreastail sé ar Choláiste na Tríonóide, mar ar bhain 

sé scoláireacht amach i 1778. Glaodh chun an Bharra é in 1781, agus ní fada ina dhiaidh sin 

gur bhain sé clú agus cáil amach mar abhcóide cumasach agus mór-cháile. Aithníodh é i 



measc na ndlíodóirí ba chumasaí dá ghlúin, agus ceapadh é ina Chomhairleoir Ríoga (KC) i 

1787. Tugtar léargas suimiúil ar mheas an phobail ar Christopher Temple Emmet agus ar a 

athair i litir a scríobh an polaiteoir Éireannach Edward Newenham chuig Benjamin Franklin i 

mí Eanáir 1786. Sa litir sin, mhol sé Emmet go hard agus léirigh sé an dóchas a bhí aige ina 

thodhchaí pholaitiúil. Scríobh sé: 

“How is Mr. Temple received? His Niece, of Bunker Hill, is married to Counsellor 

Emmet, one of the most promising Lawyers in this Kingdom; I am looking out for some 

free Place to invite him to set up for, as a Candidate, on the first Vacancy; I believe he 

will prove as great, as Flood or Grattan, and I am sure as honest as Either of them. 

His father is Physician to the state, and yet Votes and speaks on the side of the 

Constitution at all public meetings and Elections.” 

Ar an drochuair, níor tháinig tuar Newenham i gcrích mar go bhfuair Christopher bás go tobann 

i mí Feabhra 1787 tar éis breoiteacht ghearr agus é ar chuard i ndeisceart na tíre. Bhí tionchar 

láidir ag an tragóid seo ar Thomas Addis Emmet agus ar chúrsa a shaoil, mar a fheicfear ar 

ball. 

D’fhreastail Thomas Addis ar Choláiste na Tríonóide i 1778 agus é ceithre bliana déag d’aois. 

Bhain sé scoláireacht amach i 1781 agus ghnóthaigh sé céim B.A. an bhliain dar gcionn, 1782. 

Ina dhiaidh sin, chuaigh sé go hOllscoil Dhún Éideann chun staidéar a dhéanamh ar an 

leigheas, agus bronnadh céim dochtúra leighis (MD) air i 1784. Chaith sé tréimhse ag obair in 

oispidéil i Londain agus ar an Mór-Roinn sular fhill sé ar Éirinn i 1787. Sa bhliain chéanna, 

cheap an rialtas é mar liachleasaí stáit in éindí lena athair, ceapachán a léirigh an t-aitheantas 

a bhí faighte aige cheana féin mar lia óg cumasach. 

Tar éis bhás Christopher Temple in 1787, agus le tacaíocht agus spreagadh óna athair, d’fhág 

Thomas Addis an leigheas ina dhiaidh agus thosaigh sé ar a chuid oiliúna sa dlí. Bhain sé 

céim LLB amach ó Choláiste na Tríonóide in 1788 agus d’fhreastail sé ar Lincoln’s Inns sular 

glaodh chun Barra na hÉireann é i dtéarma na féile Michíl, 1790. Níorbh fhada gur tháinig sé 

chun cinn mar dhuine de phríomh-abhcóidí ag an mBarra, a bhuíochas sín dá nascanna 

teaghlaigh, agus a chumas dlithiúil féin,. Sa chnuasach, American Eloquence, tugtar léargas 

ar cháil agus ar chumas T.A. Emmet mar dhlíodóir óg: 

“He rode the circuit with Curran – and in the opinion of many was his superior in talents, 

legal attainments and general information. But this was not the time for him to realize 

his hopes of legal preferment. The condition of his country, impoverished by the 

cupidity of the English, the dark and cheerless prospect that opened under her 

destinies, engrossed all his attention.” 



Cumann na nÉireannach Aontaithe 

I mí Dheireadh Fómhair 1791 a bunaíodh Cumann na nÉireannach Aontaithe i mBéal Feirste 

agus é mar aidhm ag an gCumann Caitlicigh, Protastúnaigh agus Preispitéirigh a aontú le 

chéile chun athchóiriú parlaiminteach a bhaint amach agus deireadh a chur le díothacht 

reiligiúnach in Éirinn. 

Ba é James Napper Tandy an chéad rúnaí ar Chumann na nÉireannach Aontaithe. Tháinig 

sé chun cáil phoiblí i mí Feabhra 1792 nuair a tharraing sé conspóid air féin le linn 

díospóireachta sa Pharlaimint. D’fhág trácht maslach ón Ard-Aighne, John Toler, faoina 

chuma phearsanta é chomh corraithe sin gur sheol sé dúshlán dó chun comhraic. Mheas 

Teach na dTeachtaí gur sháraigh sé pribhléidí comhalta dá bharr, agus eisíodh barántas 

gabhála ina choinne. 

Ina dhiaidh sin, thóg Tandy cás dlí i gcoinne an Tiarna Leifteanant (Lord Westmoreland) mar 

gheall ar an mbarántas gabhála a eisíodh ina choinne, agus cheap sé Emmet mar abhcóide 

sa chás. Mhaígh Emmet nach raibh paitinn an Tiarna Leifteanant dleathach, ós rud é gur 

tháinig sí faoi mhórshéala na Breataine Móire. Dar le Emmet, ba é mórshéala na hÉireann 

amháin a d’fhéadfaí a aithint go dleathach i gcúirteanna na hÉireann, ós rud é gur ríocht ar 

leith a bhí inti ag an am. Is cosúil gur fhoghlaim dlíodóirí na Corónach faoi straitéis Emmet 

roimh ré agus gur dhiúltaigh an Tiarna Westmoreland láithriú sa chás ar bhonn phribhléid. Le 

linn a chuid argóintí, d’aighnigh Emmet nach bhféadfaí brath ar phribhléid gan láithriú agus an 

pribhléid a phléadáil. Tuairiscítear gur aighnigh sé mar seo a leanas: 

“But if the governor be entitled to such a privilege as is contended for, he must be a 

legal governor, and legally appointed inasmuch as the privilege is a legal one. The 

court may know that he is a de facto governor, and that may be sufficient to warrant 

and induce them to pay him every obeisance and attention, or perhaps to sanction any 

ministerial act which he must do, but he can never have a legal right to a legal privilege 

in a court of law unless he had a legal right to his office, for he is appointed under the 

great seal of England. 

… 

I boldy assert that there has been no legal viceroy in Ireland for the last six hundred 

years; and the counsel for Lord Westmoreland will not only not venture to contradict 

me, but they will not even dare to let his patent get into a train of legal investigation.” 

Cé gur chaill Tandy an cás, chuir sé go mór le cáil Emmet agus ina dhiaidh sin láithrigh sé i 

gcosaint radacaigh eile. In 1794, láithrigh sé in éindí le deartháireacha Sheares (Henry agus 

John) – a cuireadh chun báis níos déanaí mar gheall ar an ról a bhí acu féin in Éirí Amach 



1798 – i gcosaint Denis Driscoll, a cúisíodh as cennairceachas de bharr fhoilsiú an Cork 

Gazette, nuachtán a thacaigh le agus a scaip prionsabail na Réabhlóide Francaí. Gearradh 

téarma príosúnachta dhá bhliain ar Driscoll sa deireadh. 

I 1795, agus é ag cosaint príosúnach a cúisíodh as mionn na nÉireannach Aontaithe a 

ghlacadh, mhínigh Emmet gurb iad fuascailt na gCaitliceach agus athchóirithe parlaiminte, 

seachas tréas, na spriocanna, a bhí ag an gCumann. Ina dhiaidh sin, agus go drámatúil, ghlac 

Emmet féin an mionn go poiblí sa chúirt lena léiriú gur mionn dleathach a bhí ann, eachtra – 

de réir dealraimh – a spreag an breitheamh chun an príosúnach a shaoradh. 

Ní hamháin gur chosain Emmet baill den Chumann sna cúirteanna, ach ghlac sé féin páirt 

ghníomhach sa ghluaiseacht agus tháinig sé chun bheith ina cheannródaí ina measc. Bhí 

dlúthchairdeas idir Emmet agus Wolfe Tone a d’fhás ón uair go raibh siad beirt mar mhic léinn 

sa “Hist” is gColáiste na Tríonóide. Ina chuid páipéir pearsanta, rinne Tone a cur síos a leanas 

ar Emmet: 

“In recording the names of the members of the club, I find I have strangely omitted the 

name of a man who, as well for his talents as his principles, I esteem as much as any, 

far more than most of them, I mean Thomas Addis Emmet, a barrister. He is a man 

completely after my own heart; of a great and comprehensive mind; of the warmest 

and sincerest affection for his friends; and of a firm and steady adherence to his 

principles, to which he has scarified much, as I know, and would, I am sure, if 

necessary sacrifice his life. His opinions and mine square exactly.” 

Mar aon le Wolfe Tone, chreid Emmet go láidir i bhfuascailt na gCailticeach, agus deirtear 

gurb eisean a scríobh forógra neamh-sheicteach na nÉireannach Aontaithe mar fhreagra ar 

an rún a rith Comhairle Bhaile Átha Cliath ar son uasaicme na bProtastúnach i 1792. Go 

deimhin, mhaígh Tone ina dhialann i 1792 gurb é Emmet “the best of all the friends to Catholic 

emancipation.” 

I ndiaidh dó an mionn a ghlacadh, ceapadh Emmet mar rúnaí ar Chumann na nÉireannach 

Aontaithe i 1795 agus mar bhall den ardchomhairle i 1797. Cé go raibh sé measartha 

coimeádach ar dtús, thosaigh sé de réir a chéile ag tacú le hiarrachtaí Wolfe Tone chun 

cabhair mhíleata a fháil ón bhFrainc. Go deimhin, ba é an tuairim Emmet  nárbh fiú réabhlóid 

a chur ar bun gan ionradh Francach agus, sa mhéid seo, d’easaontaigh sé le ceannairí mór 

le rá eile sa Chumann cosúil le Edward Fitzgerald agus Arthur O’Connor.  

Mar bhoilscaire, scríobh Emmet litreacha sa nuachtán The Press faoin nom de plume 

Monantus. Léirítear go soiléir sna litreacha sin agus in a chuid scríbhínní eile ro raibh an 



bráithreachas mar bhunchloch dá chuid idéeolaíochta. Cháin sé go láidir an bhochtaineacht 

a bhí forleathan sa tír agus bhí sé go tréan i gcoinne na ndeighltí seicteacha, a chreid sé a 

bhí in úsáid ag Sasana mar uirlis smachta. Seo a leanas giota as litir a scríobh Montanus ar 

an 3ú Deireadh Fómhair, 1797: 

“From the application of this pernicious rule of divide and govern to the maintenance 

of an English interest, proceeded the mischievous activity which has uniformly 

laboured, and often too successfully, to inflame the spirit of party rage and religious 

animosity which has added no little poignancy to the acute sense of other evils, that 

have vexed and consume this devoted country. Protestant was artfully inflamed 

against Catholic; Catholic against Protestant; Dissenters against both, and they 

against Dissenters. The Protestant ascendancy became a kind of rallying phrase, a 

signal to call together the staunch adherents of the government party, and those 

honest but bigotted individuals who attached themselves to their standard from 

disinterested motives.” 

Ar an 12ú Márta 1798, agus iad faillithe ag an spiaire Thomas Reynolds, ghabh na húdaráis 

Emmet mar aon le ceannairí eile na nÉireannach Aontaithe. Cuireadh go príosún Chill 

Mhaighneáin iad. Go gairid ina dhiaidh sin, chinn a raibh fágtha de cheannaireacht an 

Chumainn  – Lord Edward Fitzgerald agus deartháireacha Sheares ina measc – ar Éirí Amach 

ginearálta a chur ar bun. Cé go raibh buanna beaga scartha ag na reibiliúnaigh in áiteanna ar 

nós Loch Garman agust Maigh Eo, theip ar an Éirí Amach ina iomláin mar gheall ar dhroch-

chomhordú, easpa tacaíochta forleithne agus cumhacht mhíleata Shasana.  

Agus é sa phríosún, choinnigh Emmet ar ag scríobh go rábach agus rinne sé comparáid idir 

chruachás na nÉireannach agus daoirse na sclábhaíochta, tuiscint a bheadh mar bhunchloch 

lena ghairm dlí i ndídean níos déanaí. I litir a scríobh sé ó phríosún Chill Mhaighneáin, leis an 

teideal Observations on the Causes and Consequences of the Consequences of the Conquest 

of Ireland by Britain from 1771 to 1798, dúirt sé: 

“Slavery in every form which it can assume is destructive of the virtue, the genius and 

the spirit of man. The subjugation of one people to another is of all species of slavery 

incomparatively the worst, and the history of human calamity has not yet exhibited 

such an instance of complicated and long-continued wretchedness, of forced and 

mortifying debasement, as the subjection of Ireland to the English power has 

produced.” 

D'éirigh le Emmet agus William James MacNeven comhaontú a bhaint amach leis na húdaráis 

faoinar cuireadh deireadh leis na pionóis bháis a bhí á ngearradh ar cheannairí de chuid na 



nÉireannach Aontaithe ar an gcoinníoll, inter alia, go dtabharfadh sé fianaise os comhair 

coiste parlaiminte faoin éirí amach agus na cúiseanna a bhí taobh thiar de. Tá sé soiléir óna 

fhianaise thaifeadta nár shéan Emmet a phrionsabail riamh. Tugann an malartú seo a 

rinneadh os comhair an choiste an 10ú Lúnasa 1798 léargas suimiúil dúinn: 

“They then entered on the subject of the separation 

Lord Chancellor: How is it possible, Mr Emmet, just look on the map, and tell me how 

you can suppose that Ireland could exist independent of England or France? 

Emmet: My lords, if I had any doubt on that subject, I should never have attempted to 

effect a separation, but I have given it as much consideration as my faculties would 

permit, and I have not a shadow of a doubt, that if Ireland was once independent, she 

might defy the combined efforts of France and England. 

Archbishop of Cashel: My God! her trade would be destroyed! 

Emmet: Pardon me, my lord, her trade would be infinitely increased: 150 years ago, 

when Ireland contained not more than one million and a half of men, and America was 

nothing, the connexion might be said to be necessary to Ireland, but now that she 

contains five million, and America is the best market in the world, and Ireland the best 

situated country in Europe to trade with that market, she has outgrown the connexion. 

… 

Lord Chancellor: Well, I conceived the separation could not last twelve hours.  

Emmet: I declare it to God, I think that if Ireland was separated from England she would 

be the happiest spot on the face of the globe.” 

I ndiaidh a scaoilte óna ghéibheann i Fort George in Albain in 1802, bhog Emmet go dtí an 

Bhrúiséil, áit ar chas sé lena dheartháir Robert don uair dheireanach i nDéireadh Fómhair na 

bliana sin. Roinn Robert a phleananna faoi éirí amach lena dheartháir, agus thosaigh Thomas 

Addis ag stocaireacht ar a shon sa Fhrainc. Chas sé fiú le Napoleon, a gheall tacaíocht ach 

níor tháinig aon rud as sa deireadh. Is sa Fhrainc a bhí Emmet nuair a fuair sé an scéal 

tragóideach faoi theip an éirí amach in 1803 agus bás Robert. Níorbh fhada ina dhiaidh sin a 

d'fhág sé an Eoraip in 1804 agus thug aghaidh ar Mheiriceá.  

Emmet i Meiriceá 

Bhain Emmet Meiriceá amach i mí na Samhna 1804 agus faoin Nollaig, bhí ceadúnas faighte 

aige cleachtadh mar dhlíodóir os comhair Chúirt Chuarda na Stát Aontaithe do Dhúiche 

Cholumbia. Ina dhiaidh sin, rinne sé iarratas ballraíochta ar Bharra Nua Eabhrac, ach chuir 



na Feidearálaigh ina choinne ar bhonn a eachtrannachta. Cuireadh an cás faoi bhráid an 

Mhéara, DeWitt Clinton, a bhronn ballraíocht ar Emmet, ag aontú lena argóint nach raibh a 

eachtrannacht ina bhac.  

Is fiú a aithint gur dhiúltaigh Emmet dul chun cónaithe sna stáit theas, in ainneoin achainíocha 

óna chomhrádaí sna hÉireannaigh Aontaithe, Joseph McCormick. I litir a scríobh sé in Eanair 

1805, dúirt sé: “You desire me not to decide on that subject [áit cónaithe], without further 

inquiry about the Southern States. You know the insuperable objection I have always had to 

settling, where I could not dispense with the use of slaves, and that the more they abound, 

the stronger are my objections.” 

Ba ó Chumann na gCarad - na Quakers - a fuair Emmet a chéad treoracha, agus é le dul i 

mbun cosanta ar sclábhaí teifeach i gcúirteanna Nua-Eabhrac. Rinne comhghleacaí dá chuid, 

Charles G. Haines, an cur síos seo ar thaispeántas Emmet: 

“Very soon after Mr. Emmet appeared at our bar, he was employed in a case peculiarly 

well calculated for his display of his extraordinary powers. Several slaves had escaped 

from a neighbouring state and found refuge here. Their masters seized them, and the 

rights of these masters became a matter of controversy. Mr. Emmet, I have been 

informed, was retained by the society of friends – the real, steady, ardent and 

preserving friends of humanity and justice – and of course espoused the cause of the 

slaves. His effort is said to have been overwhelming. The novelty of his manner, the 

enthusiasm which he exhibited, his broad Irish accent, his pathos and violence of 

gesture, created a variety of sensations in the audience. His republican friends said 

that his fortune was made, and they were right.” 

Faraor, níl aon taifead den chás sin ar fáil ach tá fianaise ann gur láithrigh Emmet in 

ionchúiseamh thrádálaí sclábhaithe in 1805, cás ar ghnóthaigh sé bua suntasach ar son an 

New York Manumissions Society.  

Níorbh fhada gur bhain Emmet amach seasamh suntasach i ngairm an dlí i Meiriceá, le 

cleachtas fairsing agus gníomhach a thug é go minic os comhair na gcúirteanna achomhairc. 

An chéad cás taifeadta inar láithrigh Emmet ná Mumford v. McPherson (1 Johns., 414), cás a 

bhain le riail na fianaise béil (parol). Chosain Emmet go rathúil achomharc ar an bpointe nach 

bhféadfadh gearánaí braith ar bharántas ó bhéal nuair a bhí bille díola i gceist nár luaigh an 

bharántas ar chor ar bith.  

Bhí bua suntasach eile ag Emmet sa chás Methodist Episcopal Church v. Jacques (3 Johns. 

Ch. 90, 102). Ag an chéad éisteacht, chinn an chúirt nach bhféadfadh bean phósta a maoin 



phearsanta, a bhí faoi iontaobhas ar leith, a bhainistiú ach amháin ar an mbealach a bhí 

sonraithe go soiléir san iontaobhas. Ar achomharc, agus Emmet ag troid an cháis, bunaíodh 

an prionsabal go bhféadfadh bean phósta a maoin phearsanta a bhainistiú amhail is dá 

mbeadh sí singil, seachas má bhí srianta soiléire leagtha amach san iontaobhas féin. Dar leis 

an Dr. Elaine Fahey, níor tharla forbairt dá leithéid in Éirinn go dtí gur achtaíodh an Acht um 

Stádas na mBan Pósta i 1957. 

Sa chás American Insurance Company v Centre (4 Wend. 45), d’áitigh Emmet go rathúil os 

comhair na Cúirte Uachtaraí gur ceadmhach aisíocaíocht iomlán a éileamh ar pholasaí 

árachais loinge má rinneadh damáiste don long de bharr contúirt faoi árachas, agus go sáródh 

costas a deisithe leath dá luach chun í a chur ar ais ina riocht ceart.  

Ar cheann de na cásanna is suntasaí ina raibh Emmet le feiceáil, ainneoin gur theip air, bhí 

Gibbons v Ogden (22 U.S. 1, 1824), cás a raibh tábhacht mhór aige i bhforbairt an dlí 

bhunreachtúil sna Stáit Aontaithe. Bhain an cás le díospóid faoi chearta speisialta a thug stát 

Nua-Eabhrac do dhuine amháin chun bád gaile a oibriú ar aibhneacha an stáit. Mhaígh Emmet 

ar son Ogden go raibh ceart ag an stát an ceadúnas sin a thabhairt, ach rialaigh an Chúirt 

Uachtarach, faoi stiúir an Phríomh-Bhreithimh Marshall, gur le comhdháil na Stát Aontaithe 

amháin a bhain an chumhacht chun trádáil idir stáit a rialú. 

Ar an 12ú Lúnasa, 1812 , agus gan é ach thart ar ocht mbliana sa tír, ceapadh Thomas Addis 

Emmet ina Ard-Aighne ar Stát Nua-Eabhrac. Ba é seo an chéad uair a ceapadh eachtrannach 

sa ról, rud a léirigh an meas a bhí air i measc a chomhghleacaithe Meiriceánacha. D’fhan sé 

sa phost go dtí mí Feabhra na bliana dár gcionn, nuair a ghlac na Feidearálaigh smacht ar an 

bpost arís.  

In ainneoin a rath gairmiúil, lean Emmet air ag gníomhú thar ceann sclábhaithe agus, go 

deimhin, i dtréimhse na mblianta 1808 - 1809 amháin, bhuaigh ar thrí chás sa chaoi gur tugadh 

saoirse do na sclábhaithe. Lean Emmet air ag láithriú ar son an New York Manunmissions 

Society gan aon phá go dtí a bhás.   

Conclúid 

Fuair Thomas Addis Emmet bás go tobann ar an 14ú Samhain 1827 agus é i mbun cás a phlé 

sa chúirt. I measc siúd a thug ómós dá chuimhne, bhí an Breitheamh Joseph Story de chuid 

Chúirt Uachtarach na Stát Aontaithe a dúirt: 

“That he had great qualities as an orator can not be doubted by anyone who had heard 

him. His mind possessed a good deal of fervor, which characterizes his countrymen. 

He was quick, vigorous, searching and buoyant. He kindled as he spoke… 



His own feelings were warm and easily touched. His sensibility was keen, and refined 

itself almost into a melting tenderness. His knowledge of the human heart was various 

and exact. He was easily captivated by the belief that his own cause was just. Hence 

his eloquence was most striking for its persuasiveness. He said what he felt, and he 

felt what he said. His command over the passions of others was instantaneous and 

sympathetic.” 

In 1890, le linn céadchomóradh Bhreithiúnacht Chónaidhme na Stát Aontaithe a reáchtáladh 

i Nua-Eabhrac, thug an Breitheamh John Marshall Harlan ómós do na dlíodóirí ba mhó le rá 

a labhair os comhair na Cúirte Uachtaraí ó Stát Nua-Eabhrac, agus rinn sé áireamh ar Thomas 

Addis Emmet ina measc. 

Níor fhill Emmet riamh ar Éirinn, agus léirítear go soiléir i litir chráite a scríobh sé agus é ag 

diúltú cuireadh filleadh, an chumha agus an t-uaigneas a d’fhan ina chroí i gcónaí: 

“And with what feelings should I tread on Irish ground? As if I were walking over graves 

– and those the graves of my nearest relatives and my dearest friends… As to my 

children, I hope they will learn here to love liberty too much, ever to fix a voluntary 

residence in an enslaved Country.” 

Trí gach céim dá shaol, in Éirinn agus i Meiriceá, ba léir go raibh Emmet tiomanta don 

bhráithreachas, don chomhionannas agus don cheartas don uile dhuine. Níl amhras ann ach 

gurbh é an creideamh céanna a thug air gníomhú in aghaidh an leatrom reiligiúnaigh in Éirinn 

agus dul i mbun troide i gcoinne na sclábhaíochta i Meiriceá. Agus é i ngéibheann i gCill 

Mhaighneáin, scríobh Emmet gur caitheadh leis na hÉireannaigh agus le sclábhaithe 

Afracacha araon mar dhaoine nach raibh in ann saoirse a thuiscint ná í a bhaint amach: 

“Some supposed – what has also been asserted of the negro race – that the Irish were 

an inferior, semibrutal people, incapable of managing the affairs of their country, and 

submitted, by the necessity of their nature, to some superior power, from whose 

interference and strength they must exclusively derive their domestic tranquillity, as 

well as their foreign protection; and to whose bounty they must owe whatever they can 

enjoy of trade, commerce, comfort or opulence.”  

Léiríonn saol Emmet cé chomh macánta agus chomh daonna is a bhí spriocanna na 

nÉireannach Aontaithe, agus tugann sé léargas ar an tallann agus ar an misneach a bhí i 

gceannairí na gluaiseachta sin. Léiríonn sé freisin gur féidir le duine, fiú i ndiaidh anró agus 

díbeartha, saol a chaitheamh ar son na n-idéal sin atá uilíoch – saoirse, bráithreachas agus 

comhionannas. 

